
	        Ձեր 02.04.2024թ. N 01/5896-2024 գրությամբ ներկայացված «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակի և Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք: 

	 Ընդունվել է։

	 01/63776-24

	        Ի պատասխան Ձեր՝ 2024 թվականի ապրիլի 2-ի թիվ 01/5896-2024 գրության՝ ներկայացված «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի և  «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
«Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով առաջարկվում է Հայաստանի Հանրապետության հողային օրենսգրքի (այսուհետ՝ Օրենսգիրք) 48-րդ հոդվածը լրացնել նոր 3.1-ին, 3.2-րդ և 3.3-րդ մասերով: 
Նախագծի 1-ին հոդվածով Օրենսգրքի 48-րդ հոդվածում լրացվող նոր 3.1-ին մասով սահմանվում է, որ Օրենսգրքի 9-րդ հոդվածի 2-րդ մասով սահմանված գյուղատնտեսական նշանակության հողամասերի վարձակալությունը Օրենսգրքի 48-րդ հոդվածի 3-րդ մասով սահմանված կարգով կարող է երկարաձգվել ևս մինչև 25 տարի ժամկետով՝ սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» օրենքով նախատեսված ՊՄԳ ծրագիր) իրականացնելու նպատակով: 
Նախագծի 1-ին հոդվածով Օրենսգրքի 48-րդ հոդվածում լրացվող 3.2-րդ մասով սահմանվում է, որ նույն հոդվածի 3․1-ին մասում նշված ներդրումային ծրագրերի իրականացման նպատակով գյուղատնտեսական նշանակության հողամասերը վարձակալության իրավունքով տրամադրելու պարագայում վարձակալը պարտավոր է իրականացնել Օրենսգրքի 36-րդ հոդվածի 2-րդ մասի 1-5-րդ ենթակետերով սահմանված միջոցառումները և հողամասն օգտագործել սահմանված հողատեսքին համապատասխան: Երկարաժամկետ վարձակալության արդյունքում վարձակալի կողմից տվյալ հողամասում իրականացված բարելավումների սեփականության իրավունքը, վարձակալության պայմանագրի ժամկետի ավարտից հետո, պատկանում է սեփականատիրոջը։
Միևնույն ժամանակ, Նախագծի 1-ին հոդվածով Օրենսգրքի 48-րդ հոդվածում լրացվող 3.3-րդ մասով սահմանվում է, որ նույն հոդվածի 3․1-ին մասում նշված ներդրումային ծրագրերի չկատարման կամ ոչ ամբողջական կատարման դեպքում վարձակալության նպատակով կնքված պայմանագրի դադարեցման և (կամ) վերանայման պայմանները սահմանում է Հայաստանի Հանրապետության կառավարությունը:
Այս առումով նախևառաջ անդրադառնալով Օրենսգրքի 48-րդ հոդվածին՝ հայտնում ենք, որ Օրենսգրքի 48-րդ հոդվածի 3-րդ մասի համաձայն՝ պետության և համայնքների սեփականության հողամասերի վարձակալությունը չի կարող լինել 99 տարուց ավելի ժամկետով, բացառությամբ գյուղատնտեսական նշանակության հողերինը, որոնց վարձակալության ժամկետը սահմանվում է մինչև 25 տարի, ընդ որում, վարձակալը վարձակալության պայմանագիրը նախկին կամ այլ հավասար պայմաններով կրկին կնքելիս կամ տվյալ հողամասն օտարելու դեպքում ձեռք բերելիս նախապատվության իրավունք ունի:
Տվյալ պարագայում Նախագծով առաջարկվում է նախատեսել հնարավորություն, որով Օրենսգրքի 9-րդ հոդվածի 2-րդ մասով սահմանված գյուղատնտեսական նշանակության հողամասերի վարձակալությունը Օրենսգրքի 48-րդ հոդվածի 3-րդ մասով սահմանված կարգով հնարավոր կլինի երկարաձգել ևս մինչև 25 տարի ժամկետով՝ սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» օրենքով նախատեսված ՊՄԳ ծրագիր) իրականացնելու նպատակով, այնինչ, այս առումով հայտնում ենք, որ նման լրացում կատարելու անհրաժեշտությունը բացակայում է, քանի որ ՀՀ հողային օրենսգրքի 48-րդ հոդվածի 3-րդ մասով վարձակալին վերապահված է վարձակալության պայմանագիրը նախկին կամ այլ հավասար պայմաններով կրկին կնքելու նախապատվության իրավունք: Հակառակ դեպքում, հայտնում ենք, որ եթե նախագծի նպատակը գյուղատնտեսական նշանակության հողամասերի համար վարձակալության տրամադրման մեկանգամյա ժամկետն առավելագույնը 50 տարի սահմանելն է, ապա անհրաժեշտ է լրամշակել նախագիծը:
Նկատի ունենալով նշվածը՝ հայտնում ենք, որ Նախագծով առաջարկվող կարգավորումները Օրենսգրքի 48-րդ հոդվածի 3-րդ մասում ամրագրված կարգավորումների համատեքստում խնդրահարույց են:
Հայտնում ենք նաև, որ Նախագծին կից ներկայացված կարգավորումները վերաբերվում են պետական և համայնքային սեփականություն հանդիսացող հողամասերին, մինչդեռ Նախագծի ընդունման հիմնավորումից հետևում է, որ նախագիծը առավելապես ներկայացվում է պետական, ինչպես նաև ենթակա պետական մարմիններին հանձնված (ամրացված) գյուղատնտեսական նշանակության հողամասերի արդյունավետ կառավարումն ապահովելու նպատակով:
Վերոգրյալի համատեքստում հայտնում ենք նաև, որ Նախագծով նախատեսված կարգավորումները համայնքային հողամասերին վերաբերելի լինելու մասով խնդրահարույց են, քանի որ համայնքային սեփականություն հանդիսացող հողամասերի կառավարման ու տնօրինման իրավասությունը նույն օրենսգրքի 56-րդ հոդվածի 5-րդ մասով վերապահված է համայնքի ղեկավարին և ավագանուն: Մինչդեռ, նախագծով Օրենսգրքի 48-րդ հոդվածում լրացվող նոր 3.1-ին, 3.2-րդ և 3.3-րդ մասերի գործողությունը ներկայացված խմբագրությամբ տարածվելու է նաև համայնքային հողամասերի վրա, որը հակասում է նույն օրենսգրքի պահանջներին: Տվյալ պարագայում հայտնում ենք նաև, որ հաշվի առնելով Հայաստանի Հանրապետության գործող օրենսդրությամբ  պայմանագրային իրավահարաբերությունների հիմքում ընկած սկզբունքներն ու սահմանված իրավակարգավորումները՝ Հայաստանի Հանրապետության կառավարության կողմից համայնքային սեփականություն հանդիսացող հողամասերի վարձակալության պայմանագրի լուծման և փոփոխման հիմքերի սահմանումը չի բխում Կառավարության իրավասություններից, քանի որ համայնքի սեփականության ներքո գտնվող հողերը կառավարելու և տնօրինելու իրավասությունը վերապահված է համայնքի ղեկավարին ու ավագանուն: 
Հայտնում ենք նաև, որ Օրենսգրքում լրացվող նոր 3.2-րդ հոդվածով առաջարկվող կարգավորումները անհիմն կրկնում են նույն Օրենսգրքի 36-րդ հոդվածի 3-րդ մասում սահմանված կարգավորումները՝ համաձայն որոնց՝ հողամասերի սեփականատերերը, օգտագործողները պարտավոր են իրականացնել հողերի պահպանությանն ուղղված` նույն հոդվածի 2-րդ կետի 1-5-րդ ենթակետերով սահմանված միջոցառումները:
Նախագծով կիրառվում է նաև «երկարաժամկետ վարձակալություն» ձևակերպումը, որի բովանդակությունից պարզ չէ թե ինչ ժամկետով կնքված պայմանագիրն է համարվելու երկարաժամկետ:
Ամփոփելով վերոգրյալը՝ հայտնում ենք, որ Նախագծով առաջարկվող կարգավորումները խնդահարույց են և ոչ ընդունելի:
Անդրադառնալով ներկայացված «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին՝ նախևառաջ հայտնում ենք, որ մինչև ՀՀ հողային օրենսգրքում փոփոխություն նախատեսող Նախագծի ընդունումը՝ ներկայացված Հայաստանի Հանրապետության կառավարության որոշման նախագիծը չի կարող քննարկման առարկա դարձվել, քանի որ այն հակասում է գործող Հայաստանի Հանրապետության հողային օրենսգրքում նախատեսված կարգավորումներին: 
Բացի այդ, հայտնում ենք նաև, որ «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման հավելվածի 14-րդ կետով նախատեսված կարգավորումը վերաբերվում է համայնքների վարչական սահմաններում ընդգրկվող` պետական սեփականություն հանդիսացող հողամասերի վարձակալության տրամադրման ժամկետներին, մինչդեռ Նախագծով առաջարկվող կարգավորումները վերաբերվում են միայն գյուղատնտեսական նշանակության հողամասերին:
Ամփոփելով վերոգրյալը՝ գտնում ենք, որ Նախագծով նախատեսված կարգավորումները խնդրահարույց են:

	 







































Չի ընդունվել։
«Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծով առաջարկվող լրացումների նպատակը գյուղատնտեսական նշանակության հողամասերից՝ արոտավայրերի վարձակալության ժամկետի երկարաձգումն է մինչև 50 տարի և Նախագիծը մշակվել է սույն տրամաբանության մեջ։

Ընդունվել է





Չի ընդունվել։
Օրենսգրքում առաջարկվող լրացումը նպատակ ունի կարգավորելու գյուղատնտեսական նշանակության հողամասերը երկարաժամկետ վարձակալության տրամադրելու գործընթացը և տվյալ պարագայում սոցիալական կամ բարեգործական կամ ՀՀ կառավարության հավանությանն արժանացած ներդրումային ծրագրերի (այդ թվում` «Պետություն-մասնավոր գործընկերության մասին» ՀՀ օրենքով նախատեսված ՊՄԳ ծրագիր) իրականացման ընթացքում կարող են լինել նաև համայնքային սեփականության գյուղատնտեսական նշանակության հողամասեր:


Ընդունվել է



Ընդունվել է




Ընդունվել է








Ընդունվել է


	3. ՀՀ շրջակա միջավայրի նախարարություն
	12-04-2024թ․

	
	1/02.3/4267-2024

	[bookmark: _Hlk161392302]Ի պատասխան Ձեր 2024 թվականի ապրիլի 2-ի N01/5896 գրության՝ շրջակա միջավայրի նախարարությունը «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ առարկություններ և առաջարկություններ չունի։
	
	 Ընդունվել է։
 

	4. ՀՀ Քաղաքաշինության կոմիտե
	19-04-2024թ.

	
	01/11.4/5221-2024

	[bookmark: _Hlk127442266]«Հայաստանի Հանրապետության հողային օրենսգրքում լրացումներ կատարելու մասին» Հայաստանի Հանրապետության օրենքի լրամշակված նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) դիտողություններ և առաջարկություններ չունի՝ Նախագծի «3.1» կետում նշված ներդրումային ծրագրերը գոտիավորմամբ սահմանված չափորոշիչների հիման վրա` հողամասերի նպատակային ու գործառնական նշանակությանը, դրանց օգտագործման իրավական ռեժիմին և թույլատրված օգտագործումներին (կառուցապատումներին) համապատասխան իրականացնելու պայմանով՝ հաշվի առնելով, որ գոտիավորմամբ սահմանված պահանջներին հակասող քաղաքաշինական գործունեությունն արգելվում է: «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  վերաբերյալ Կոմիտեն դիտողություններ և առաջարկություններ չունի:
	Ընդունվել է։

	5. ՀՀ Կադաստրի կոմիտե
	02-04-2024թ.

	
	ՍԹ/5793-2024

	Ի պատասխան Ձեր 2024 թվականի ապրիլի 2-ի N 01/5896-2024 գրության՝ «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ 1) լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» ՀՀ կառավարության որոշման  նախագծի (այսուհետ՝ Նախագիծ 2) վերաբերյալ հայտնում ենք հետևյալը.
      Նախագիծ 1-ի 1-ին հոդվածով ՀՀ հողային օրենսգրքի 48-րդ հոդվածում լրացվող 3.2-րդ մասով սահմանվում է, որ երկարաժամկետ վարձակալության արդյունքում վարձակալի կողմից տվյալ հողամասում իրականացված բարելավումների սեփականության իրավունքը վարձակալության պայմանագրի ժամկետի ավարտից հետո, պատկանում է սեփականատիրոջը, սակայն դրույթի ձևակերպումից հստակ չէ՝ «սեփականատիրոջը» եզրույթը վերաբերում է հողամասի սեփականատիրո՞ջը, թե՞ բարելավումներ կատարած անձանց: Այս կապակցությամբ հարկ ենք համարում նաև շեշտադրել, որ բաց են մնում կարգավորումներն առ այն, թե նախքան վարձակալության կամ անհատույց օգտագործման պայմանագրի ժամկետի ավարտը կամ այդ պայմանագրի՝ այլ հիմքերով դադարեցումից հետո ում սեփականությունն են հանդիսանում հողամասի վրա կատարված անբաժանելի բարելավումները, այդ թվում՝ շինությունները: Միևնույն ժամանակ, եթե սահմանվեն այնպիսի կարգավորումներ, որ դրանց նկատմամբ սեփականության իրավունքն ի սկզբանե պատկանում է հողամասի սեփականատիրոջը, ապա անհրաժեշտ կլինի  նաև սահմանելու, թե ինչ իրավունք է ունենալու այդ գույքի նկատմամբ վարձակալը կամ փոխառուն: 
      Նույն հոդվածից անհրաժեշտ է հանել «երկարաժամկետ» բառը, քանի որ այդպիսի ձևակերպման պարագայում հասկանալի չէ, թե որ պայմանագրերն են համարվում երկարաժամկետ, և ինչու է այդպիսի կարգավորումը վերաբերում միայն երկարաժամկետ պայմանագրերի հիմքով առաջացող իրավահարաբերություններին:
      Առաջարկում ենք նաև սահմանել դրույթ, որով կարգելվի պետության և համայնքային հողամասերը վարձակալության հանձնելու կամ անհատույց օգտագործման տրամադրելու մասին պայմանագրերում նախատեսել տվյալ պայմանագրի լուծման, դադարման դեպքում վարձակալի կողմից հողամասի վրա կատարված անբաժանելի բարելավումների հատուցման վերաբերյալ դրույթներ:
       
 Նախագիծ 2-ով անհրաժեշտ է հստակեցնել, որ համայնքների վարչական սահմաններում ընդգրկվող, պետական սեփականություն հանդիսացող հողամասերի վարձակալության տրամադրման ժամկետը սահմանվում է մինչև 10 տարի՝ բացառությամբ սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով տրամադրվող հողամասերի, որոնց դեպքում վարձակալության տրամադրման ժամկետը սահմանվում է մինչև 25 տարի և կարող է երկարաձգվել ևս մինչև 25 տարի՝ համապատասխանեցնելով Նախագիծ 1-ով սահմանված կարգավորումներին:

	





Ընդունվել է մասամբ։
Նոր լրացվող 3.2-րդ մասը լրամշակվել է, որի արդյունքում այդ մասով սահմանված երկրորդ նախադասությունը հանվել է՝ հաշվի առնելով այն հանգամանքը, որ Հայաստանի Հանրապետության Քաղաքացիական օրենսգրքի 626-րդ հոդվածի 1-3-րդ մասերով արդեն իսկ կարգավորված են վարձակալած գույքի բարելավումների հետ կապված հարաբերությունները:








Ընդունվել է։




Չի ընդունվել։
Քաղաքացիական օրենսգրքի 626-րդ հոդվածի 1-3-րդ մասերով արդեն իսկ կարգավորված են վարձակալած գույքի բարելավումների հետ կապված հարաբերությունները:

Ընդունվել է մասամբ։
Համաձայն Նախագծի մասով ստացված դիրքորոշումների ամփոփման արդյունքների՝ «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի շրջանառման անհրաժեշտությունն այս փուլում  բացակայում է։ 

	6. ՀՀ Պետական եկամուտների կոմիտե
	11-04-2024թ.

	
	01/3-4/22106-2024

	ՀՀ պետական եկամուտների կոմիտեն քննարկել է «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի N16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	 Ընդունվել է։

	7. ՀՀ տարածքային կառավարման և ենթակառուցվածքների նախարարություն
	25-04-2024թ.

	
	ԳՍ/14.1/12067-2024

	ՀՀ տարածքային կառավարման և ենթակառուցվածքների նախարարությունը քննարկել է «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի լրամշակված տարբերակը, «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագիծը և հայտնում է հետևյալը․
ներկայացված օրենքի նախագծի վերաբերյալ սկզբունքային առարկություն չունենք, սակայն առաջարկում ենք կրկին քննարկել նախատեսվող փոփոխությունն իրականացնելու նպատակահարմարության հարցը, քանի որ հարցը կարգավորված է ՀՀ քաղաքացիական օրենսգրքի 624-րդ հոդվածի 2-րդ կետով՝ «2. Եթե պայմանագրի ժամկետի ավարտից հետո վարձակալը, վարձատուի առարկությունների բացակայությամբ, շարունակում է օգտվել գույքից, պայմանագիրը ճանաչվում է վերսկսված` նույն պայմաններով անորոշ ժամկետով»:



Կառավարության որոշման նախագծի վերաբերյալ առաջարկում ենք նախագիծը խմբագրել այն համապատասխանեցնել «Նորմատիվ իրավական ակտերի մասին» օրենքի 34-րդ հոդվածի պահանջներին, համաձայն որոնց՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով և դրանց ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
Միաժամանակ առաջարկում ենք 1-ին հոդվածը խմբագրել 1․ ՀՀ կառավարության 2010 թվականի հունվարի 14-ի N16-Ն որոշման հավելվածով սահմանված կարգի 14-րդ կետը հանել, որով կվերանա համայնքային և պետական սեփականության գյուղատնտեսական նշանակության հողամասերի վարձակալության տրամադրման ժամկետների տարբերակումը և 10 տարի ժամկետը 50 տարով փոխարինելու անհրաժեշտությունը չի լինի։
Միաժամանակ  տեղեկացնում ենք, որ նախագծի փաթեթը ներկայացրել ենք ՀՀ մարզպետների աշխատակազմերի քննարկմանը և ներկայացնում ենք վերջիններիս դիրքորոշումները։ 
  Առդիր՝ էլեկտրոնային նյութ: 

	




Չի ընդունվել։
Քաղաքացիական օրենսգրքի 624-րդ հոդվածով սահմանված դրույթները վերաբերում են ընդհանուր գույքի մասով նոր ժամկետով վարձակալության պայմանագիր կնքելու պայմաններին, այնինչ «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծով առաջարկվող լրացումները վերաբերում են գյուղատնտեսական նշանակության հողամասերից՝ արոտավայրերի վարձակալության ժամկետի երկարաձգմանը։









Ընդունվել է։







Ընդունվել է։


	    7․1․ Հայաստանի Հանրապետություն Արագածոտնի մարզպետ
	25-04-2024թ.

	
	ԳՍ/14.1/12067-2024

	«Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագիծը քննարկվել է ՀՀ Արագածոտնի մարզի համայնքների ղեկավարների հետ, որոնց կողմից առաջարկություններ և դիտողություններ չեն ներկայացվել:
ՀՀ Արագածոտնի մարզպետի աշխատակազմը ներկայացված օրենքների նախագծերի վերաբերյալ դիտողություններ ու առաջարկություններ չունի:
	Ընդունվել է։ 


	    7․2․ Հայաստանի Հանրապետություն Արարատի մարզպետ
	25-04-2024թ.

	
	ԳՍ/14.1/12067-2024

	«Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագիծը քննարկվել է Արարատի մարզի համայնքների ղեկավարների հետ:
Նախագծի վերաբերյալ առաջարկություններ և դիտողություններ չունենք:

	
Ընդունվել է։ 


	   7․3․ Հայաստանի Հանրապետություն Արմավիրի մարզպետ
	25-04-2024թ.

	
	ԳՍ/14.1/12067-2024

	Հայտնում եմ, որ Արմավիրի մարզպետի աշխատակազմում քննարկվել է «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակը և արժանացել հավանության։
«Հայաստանի Հանրապետության կառավարության 2010 թվականի հունվարի 14-ի N16-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկում եմ այն համապատասխանեցնել «Նորմատիվ իրավական ակտերի մասին» ՀՀ օրենքի 34-րդ հոդվածի պահանջներին, համաձայն որոնց՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով և դրանց ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
Մինչդեռ նշված նախագիծը ներկայացված է օրենսգրքերում կամ օրենքներում կատարվող փոփոխության կամ լրացման ձևով։
Հայտնում եմ նաև, որ նշված նախագծերի փաթեթը Արմավիրի մարզպետի համապատասխան գրությամբ ներկայացվել է մարզի համայնքների ղեկավարներին, որը նրանց կողմից ևս արժանացել է հավանության:

	
Ընդունվել է։ 


	   7․4․ Հայաստանի Հանրապետություն Գեղարքունիքի մարզպետ
	25-04-2024թ.

	
	ԳՍ/14.1/12067-2024

	        «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել են ՀՀ Գեղարքունիքի մարզի համայնքների ղեկավարների և  մարզպետի աշխատակազմի համապատասխան ստորաբաժանումների ղեկավարների մասնակցությամբ:         
         Նախագծերի վերաբերյալ դիտողություններ և առաջարկություններ չունենք:

	Ընդունվել է։ 


	   7․5․ Հայաստանի Հանրապետություն Կոտայքի մարզպետ
	25-04-2024թ.

	
	ԳՍ/14.1/12067-2024

	       «ՀՀ հողային օրենսգրքում լրացումներ կատարելու մասին»  ՀՀ օրենքի նախագծի, ինչպես նաև «ՀՀ կառավարության 2010թ. հունվարի 14-ի թիվ 16-Ն որոշման մեջ փոփոխություն կատարելու մասին» ՀՀ կառավարության նախագծի վերաբերյալ առաջարկություններ չկան:
	Ընդունվել է։ 

	   7․6․ Հայաստանի Հանրապետություն Լոռու մարզպետ
	 25-04-2024թ.

	
	 ԳՍ/14.1/12067-2024

	         «Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագծին քննարկվել է Լոռու մարզի համայնքների ղեկավարների հետ: ՀՀ Լոռու մարզպետի աշխատակազմը առաջարկություններ և դիտողություններ չունի:     
	
Ընդունվել է։ 


	    7․7․ Հայաստանի Հանրապետություն Շիրակի մարզպետ
	25-04-2024թ.

	
	ԳՍ/14.1/12067-2024

	Ի կատարումն ս/թ ապրիլի 9-ի թիվ ԳՍ/14.1/11207-2024 Ձեր հանձնարարականի հայտնում ենք, որ «Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագիծը քննարկվել են ՀՀ Շիրակի մարզի համայնքների ղեկավարների հետ։
Կից ներկայացնում ենք ՀՀ Շիրակի մարզի համայնքների ղեկավարների դիրքորոշումները։

ՀՀ Շիրակի մարզի Ամասիա համայնքի ղեկավար
Ի պատասխան Ձեր 2024 թվականի ապրիլի 10-ի թիվ  02.1/17/03416-2024 գրության հայտնում ենք, որ «Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ չունենք:

ՀՀ Շիրակի մարզի Աշոցք համայնքի ղեկավար
Ի  կատարումն ՀՀ տարածքային կառավարման և ենթակառուցվածքների նախարարի 2024 թվականի ապրիլի 9-ի թիվ ԳՍ/14.1/11207-2024 հանձնարարականի և ի պատասխան Ձեր 2024 թվականի ապրիլի 11-ի թիվ 0.21/17/03416-2024 գրության տեղեկացնում ենք, որ «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագիծը քննարկվել է և առաջարկություններ չունենք:

ՀՀ Շիրակի մարզի Գյումրի համայնքի ղեկավարի տեղակալ
         Հայտնվում  է, որ «Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագծի  վերաբերյալ առաջարկություններ և դիտարկումներ չունենք։
 ՀՀ Շիրակի մարզի Անի համայնքի ղեկավարի տեղակալ
Ի  պատասխան 2024 թվականի ապրիլի 10-ի N 0.21/17/03416-2024 Ձեր գրության, կապված ՀՀ տարածքային կառավարման և ենթակառուցվածքների նախարարի 2024 թվականի ապրիլի 9-ի թիվ ԳՍ/14.1/11207-2024 հանձնարարականի հետ, հայտնում ենք, որ «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ Շիրակի մարզի Անիի համայնքապետարանում։ 
Ելնելով քննարկման արդյունքներից առաջարկում ենք Հայաստանի Հնրապետության հողային օրենսգրքում և Հայաստանի Հանրապետության կառավարության 2010 թվականի հունվարի 14-ի N 16-Ն որոշմամբ հավասար՝ մինչև 20 տարի ժամկետ, սահմանել համայնքի և պետության սեփականություն հանդիսացող գյուղատնտեսական նշանակության հողերի վարձակալության համար։















ՀՀ Շիրակի մարզի Արթիկ համայնքի ղեկավար
Ի  պատասխան 2024 թվականի ապրիլի 10-ի N 0.21/17/03416-2024 գրության, տեղեկացնում ենք Ձեզ, որ «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» ՀՀ կառավարության որոշման նախագծերի վերաբերյալ առարկություններ չունենք։
Նշված նախագծերի ընդունումը կարող է խթան հանդիսանալ ՀՀ կառավարության հավանությանն արժանացած ներդրումային ծրագրերի իրականացման համար, ինչպես նաև նպաստել երկարաժամկետ վարձակալության տրամադրված գյուղատնտեսական նշանակության հողամասերի բարելավմանը։ Միաժամանակ, նախագծերի ընդունմամբ կկանոնակարգվեն գյուղատնտեսական նշանակության հողամասերի վրա ներդրումային երկարաժամկետ ծրագրերի իրականացման գործընթացները։ Կարևոր ենք համարում նաև այն հանգամանքը, որ վարձակալի կողմից ներդրումային ծրագրերի չկատարման կամ ոչ ամբողջական կատարման, ինչպես նաև վարձակալված հողամասերի ոչ նպատակալին օգտագործման դեպքում, վարձակալության նպատակով կնքված պայմանագրերը կարող են վերանայվել կամ դադարեցվել՝ ՀՀ կառավարության կողմից սահմանված պայմաններով։

ՀՀ Շիրակի մարզի Ախուրյան համայնքի ղեկավար
Ի  պատասխան Ձեր 2024 թվականի ապրիլի 10-ի N։ 0.21/17/03416-2024 գրության տեղեկացնում ենք, որ «Հայաստանի Հանրապետության հողային օրենսգրքում լրացումներ կատարելու մասին» Օրենքի նախագծի լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ չունենք։

	
Ընդունվել է։ 







Ընդունվել է։ 






Ընդունվել է։ 








Ընդունվել է։ 









Չի ընդունվել։
«Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծով առաջարկվող լրացումների նպատակը գյուղատնտեսական նշանակության հողամասերից՝ արոտավայրերի վարձակալության ժամկետի երկարաձգումն է մինչև 50 տարի։
Ինչ վերաբերում է «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի մասով ներկայացված առաջարկին․ համաձայն Նախագծի մասով ստացված դիրքորոշումների ամփոփման արդյունքների՝ «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի շրջանառման անհրաժեշտությունն այս փուլում  բացակայում է։ 







Ընդունվել է։ 







Ընդունվել է։ 


	    7․8․ Հայաստանի Հանրապետություն Սյունիքի մարզպետ
	25-04-2024թ.

	
	ԳՍ/14.1/12067-2024

	«Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծի լրամշակված տարբերակի և «Հայաստանի Հանրապետության կառավարության 2010 թվականի հունվարի 14-ի N16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան: 
	
Ընդունվել է։ 


	    7․9․ Հայաստանի Հանրապետություն Տավուշի մարզպետ
	25-04-2024թ.

	
	ԳՍ/14.1/12067-2024

	       
 Ի կատարումն Ձեր 09.04.2024թ. NԳՍ/14.1/11207-2024 հանձնարարականի, «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծով նախատեսվող գյուղատնտեսական նշանակության հողամասերի վարձակալության ժամկետը ևս մինչև 25 տարի երկարաձգելու վերաբերյալ հայտնում եմ, որ նախատեսվող փոփոխությունը գտնում եմ ոչ նպատակահարմար, քանի որ հարցը կարգավորված է ՀՀ քաղաքացիական օրենսգրքի 624-րդ հոդվածի 2-րդ կետով, այն է,  եթե պայմանագրի ժամկետի ավարտից հետո վարձակալը, վարձատուի առարկությունների բացակայությամբ, շարունակում է օգտվել գույքից, պայմանագիրը ճանաչվում է վերսկսված` նույն պայմաններով անորոշ ժամկետով:



Ինչ վերաբերում է «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին, որով նախատեսվում է որոշման հավելվածով սահմանված կարգի 14-րդ հոդվածի 10 տարի ժամկետը 50 տարով փոխարինելուն, ապա հայտնում եմ, որ այն կհակասի ՀՀ հողային օրենսգրքին:
Միաժամանակ առաջարկում եմ, ՀՀ կառավարության 2010 թվականի հունվարի 14-ի թիվ 16-Ն որոշմամբ սահմանված կարգի 14-րդ կետը հանել, որով կվերանա համայնքային և պետական սեփականության գյուղատնտեսական նշանակության հողամասերի վարձակալության տրամադրման ժամկետների տարբերակումը:  

	 Չի ընդունվել։
Քաղաքացիական օրենսգրքի 624-րդ հոդվածով սահմանված դրույթները վերաբերում են ընդհանուր գույքի մասով նոր ժամկետով վարձակալության պայմանագիր կնքելու պայմաններին, այնինչ «Հայաստանի Հանրապետության հողային օրենսգրքում լրացումներ կատարելու մասին» ՀՀ օրենքի նախագծով առաջարկվող լրացումները վերաբերում են գյուղատնտեսական նշանակության հողամասերից՝ արոտավայրերի վարձակալության ժամկետի երկարաձգմանը։
 





Ընդունվել է

	   7․10․ Հայաստանի Հանրապետություն Վայոց ձորի մարզպետ
	25-04-2024թ.

	
	ԳՍ/14.1/12067-2024

	Ի կատարումն Ձեր 09.04.2024թ. թիվ ԳՍ/14.1/11207-2024 հանձնարարականի՝  տեղեկացնում ենք, որ «Հայաստանի Հանրապետության հողային օրենսգրքում  լրացումներ կատարելու մասին» ՀՀ օրենքի նախագծի լրամշակված տարբերակը և «Հայաստանի Հանրապետության կառավարության 2010 թվականի հունվարի 14-ի  թիվ 16-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է մարզպետի աշխատակազմում: Նախագծի  վերաբերյալ առարկություններ և դիտողություններ չունենք:
	
Ընդունվել է։ 


	   8․ Հայաստանի Հանրապետություն Արդարադատության նախարարություն
	23-04-2024թ.

	
	/27.0.01/15711-2024

	       Ի պատասխան Ձեր՝ 2024 թվականի ապրիլի 2-ի թիվ 01/5896-2024 գրության՝ կից ներկայացվում է «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
 «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի և «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետության հողային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է Հայաստանի Հանրապետության հողային օրենսգրքի (այսուհետ՝ Օրենսգիրք) 48-րդ հոդվածի 3-րդ մասը լրացնել հետևյալ բովանդակությամբ՝ 3․1-ին, 3․2-րդ և 3.3-րդ մասերով․
«3․1․ Օրենսգրքի 9-րդ հոդված 2-րդ մասով սահմանված գյուղատնտեսական նշանակության հողամասերի վարձակալությունը Օրենսգրքի 48-րդ հոդվածի 3-րդ մասով սահմանված կարող է երկարաձգվել ևս մինչև 25 տարի ժամկետով՝ սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով:
[bookmark: _Hlk162345806]3․2․ Սույն հոդվածի 3․1 մասում նշված ներդրումային ծրագրերի իրականացման նպատակով գյուղատնտեսական նշանակության հողամասերը վարձակալության իրավունքով տրամադրելու պարագայում վարձակալը պարտավոր է իրականացնել Օրենսգրքի 36-րդ հոդվածի 2-րդ կետի 1-5-րդ ենթակետերով սահմանված միջոցառումները և հողամասն օգտագործել սահմանված հողատեսքին համապատասխան: Երկարաժամկետ վարձակալության արդյունքում վարձակալի կողմից տվյալ հողամասում իրականացված բարելավումների սեփականության իրավունքը, վարձակալության պայմանագրի ժամկետի ավարտից հետո, պատկանում է սեփականատիրոջը։
3․3․ Սույն հոդվածի 3․1 մասում նշված ներդրումային ծրագրերի չկատարման կամ ոչ ամբողջական կատարման դեպքում վարձակալության նպատակով կնքված պայմանագրի դադարեցման և(կամ) վերանայման պայմանները սահմանում է ՀՀ կառավարությունը:»։
Վերը նշված լրացումների կապակցությամբ անհրաժեշտ ենք համարում նշել հետևյալը.
Նախագծի նպատակը, համաձայն կից ներկայացված հիմնավորման 1.1-ին կետի բովանդակության, սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով վարձակալության տրվող գյուղատնտեսական նշանակության հողամասերի վարձակալության ժամկետի հետ կապված առանձնահատուկ կարգավորում սահմանելն է: 
Այս առումով հարկ է նշել, որ Օրենսգրքի 81-րդ հոդվածի 6-րդ մասի համաձայն՝ գյուղատնտեսական նշանակության հողերի վարձակալության իրավունքի առանձնահատկությունները կարգավորվում են սույն օրենսգրքի 94-րդ հոդվածով: Նշվածի հիման վրա գտնում ենք, որ Օրենսգրքի 48-րդ հոդվածում նոր լրացվող 3.2-րդ և 3.3-րդ մասերն առավել նպատակահարմար կլինի նախատեսել լրացնել Օրենսգրքի 94-րդ հոդվածում: 
Միաժամանակ, Նախագծով առաջարկվող լրացումների կատարման անհրաժեշտության տեսանկյունից հարկ ենք համարում անդրադառնալ Օրենսգրքի 75-րդ հոդվածի 1-ին մասով սահմանված  կարգավորումներին, որոնց համաձայն՝ 
«1. Պետության և համայնքների սեփականությանը պատկանող հողերն առանց մրցույթի, անհատույց (մշտական) օգտագործման են տրամադրվում`
1) պետական կամ համայնքային հիմնարկներին ու կազմակերպություններին.
2) բարեգործական, հասարակական կազմակերպություններին և հիմնադրամներին` իրենց գործունեության ընթացքում ձեռնարկատիրության հետ չկապված գործունեություն իրականացնելու համար.
2.1) Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածնին).
2.2) «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրի շրջանակներում՝ մասնավոր գործընկերոջը (…)»:
Ելնելով վերոգրյալից՝ առաջարկում ենք լրացուցիչ քննարկել Նախագծով առաջարկվող լրացումների կատարման անհրաժեշտությունը՝ նկատի ունենալով, որ Օրենսգրքի 75-րդ հոդվածի 1-ին մասով արդեն իսկ սահմանված են բարեգործական և «Պետություն-մասնավոր գործընկերության մասին» օրենքով նախատեսված ՊՄԳ ծրագիր իրականացնելու նպատակով պետության և համայնքների սեփականությանը պատկանող հողերը (որոնց մեջ մտնում են նաև գյուղատնտեսական նշանակության հողերը) առանց մրցույթի, անհատույց (մշտական) օգտագործման տրամադրման երաշխիքներ:





1. Նախագծի 1-ին հոդվածում «9-րդ հոդված» բառերն անհրաժեշտ է փոխարինել «9-րդ հոդվածի» բառերով, իսկ «48-րդ հոդվածի 3-րդ մասը լրացնել հետևյալ բովանդակությամբ՝ 3․1, 3․2 և 3․3 մասերով» բառերը փոխարինել «48-րդ հոդվածը 3-րդ մասից հետո լրացնել հետևյալ բովանդակությամբ՝ 3.1-ին, 3.2-րդ և 3.3-րդ մասերով» բառերով: 
Անդրադառնալով Օրենսգրքի 48-րդ հոդվածում նոր լրացվող 3.1-ին, 3.2-րդ և 3.3-րդ մասերին բովանդակային առումով, անհրաժեշտ ենք համարում նշել հետևյալը.
1. [bookmark: _Hlk184294670]3.1-ին մասում անհրաժեշտ է` «հողամասերի» բառը փոխարինել «հողերի» բառով՝ նկատի ունենալով Օրենսգրքի 9-րդ հոդվածի 2-րդ մասի դրույթը, առաջարկում ենք նաև «վարձակալությունը Օրենսգրքի 48-րդ հոդվածի 3-րդ մասով սահմանված կարող է երկարաձգվել» բառերը փոխարինել «՝ Օրենսգրքի 48-րդ հոդվածի 3-րդ մասով սահմանված վարձակալության ժամկետը կարող է երկարաձգվել» բառերով, հանել «ևս» բառը, ինչպես նաև «օրենքով» բառից առաջ կիրառվող «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը:
1. 3.2-րդ մասում անհրաժեշտ է՝ «3.1 մասում» բառերը փոխարինել «3.1-ին մասում» բառերով: Միաժամանակ, հստակեցման կարիք ունի «սահմանված հողատեսքին համապատասխան» ձևակերպումը, մասնավորապես, ինչ իրավական ակտով կամ փաստաթղթով սահմանված լինելու մասին է խոսքը:
Նոր լրացվող 3.2-րդ մասի երկրորդ նախադասության համաձայն՝ երկարաժամկետ վարձակալության արդյունքում վարձակալի կողմից տվյալ հողամասում իրականացված բարելավումների սեփականության իրավունքը, վարձակալության պայմանագրի ժամկետի ավարտից հետո, պատկանում է սեփականատիրոջը։ Այս առումով հարկ է նշել, որ Հայաստանի Հանրապետության Քաղաքացիական օրենսգրքի 626-րդ հոդվածի 1-3-րդ մասերով արդեն իսկ կարգավորված են վարձակալած գույքի բարելավումների հետ կապված հարաբերությունները: Ելնելով վերոգրյալից, գտնում ենք, որ Նոր լրացվող 3.2-րդ մասի երկրորդ նախադասության անհրաժեշտությունը բացակայում է: 
1. 3-րդ մասում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները: Միաժամանակ, անհրաժեշտ է բացել «ՀՀ» հապավումը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը:
1. «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) բացակայում են «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ, 4-րդ և 6-րդ կետերով սահմանված վավերապայմանները:
1.  Նախագծի տեքստում առկա «Հոդված» բառերն անհրաժեշտ է հանել, իսկ «14-րդ հոդվածի» բառերն անհրաժեշտ է փոխարինել «14-րդ կետի» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները, համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: 
1. Նախագծի 1-ին կետում հիշատակված նորմատիվ իրավական ակտի լրիվ անվանումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներին, որի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
1. Անդրադառնալով Նախագծի բովանդակությանը՝ հարկ ենք համարում նշել հետևյալը.
Նախագծի 1-ին կետով նախատեսվում է Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման (այսուհետ՝ Որոշում) հավելվածի 14-րդ կետում «10» թիվը փոխարինել «50» թվով:
Նշված փոփոխության արդյունքում Որոշման 14-րդ կետը կշարադրվի հետևյալ խմբագրությամբ.
«14. Համայնքների վարչական սահմաններում ընդգրկվող` պետական սեփականություն հանդիսացող հողամասերի վարձակալության տրամադրման ժամկետը սահմանվում է մինչև 50 տարի:»
Այս առումով անհրաժեշտ է անդրադառնալ Օրենսգրքի 48-րդ հոդվածի 3-րդ մասով սահմանված պետության և համայնքների սեփականության հողամասերի վարձակալության ընդհանուր ժամկետների վերաբերյալ կարգավորումներին, որոնց համաձայն՝ պետության և համայնքների սեփականության հողամասերի վարձակալությունը չի կարող լինել 99 տարուց ավելի ժամկետով, բացառությամբ գյուղատնտեսական նշանակության հողերինը, որոնց վարձակալության ժամկետը սահմանվում է մինչև 25 տարի (…):
Այսինքն, Օրենսգրքով արդեն իսկ սահմանված են պետության և համայնքների սեփականության հողամասերի վարձակալության ընդհանուր ժամկետները: Մինչդեռ, Որոշման հավելվածի 14-րդ կետով սահմանված է համայնքների վարչական սահմաններում ընդգրկվող` պետական սեփականություն հանդիսացող հողամասերի վարձակալության տրամադրման մեկանգամյա ժամկետը, որը կարող է սահմանվել մինչև 10 տարի: 
Վերը նշվածի համատեքստում, Նախագծով առաջարկվող փոփոխության արդյունքում, համայնքների վարչական սահմաններում ընդգրկվող` պետական սեփականություն հանդիսացող հողամասերի վարձակալության տրամադրման մեկանգամյա ժամկետը սահմանվելու է մինչև 50 տարի, ինչը կհակասի Օրենսգրքի 48-րդ հոդվածի 3-րդ մասի կարգավորմանը՝ գյուղատնտեսական նշանակության հողերի վարձակալության տրամադրման ընդհանուր ժամկետի (մինչև 25 տարի) մասով: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, ըստ որի՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Միաժամանակ, հարկ է նշել, որ Նախագծին կից ներկայացված հիմնավորման մեջ որևէ անդրադարձ չի կատարվել «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին, նախագծի ընդունման նպատակին, անհրաժեշտությանը, ինչը հնարավորություն չի տալիս գնահատել Նախագծով նախատեսվող փոփոխության կատարման անհրաժեշտությունը: 
Հաշվի առնելով նշվածը՝ Նախագծի ընդունման հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Վերը նշված բոլոր դիտարկումների համատեքստում գտնում ենք, որ Նախագիծը խնդրահարույց է և լրացուցիչ հիմնավորման կարիք ունի:

	





































Ընդունվել է













Չի ընդունվել։
Օրենսգրքի 75-րդ հոդվածի 1-ին մասով սահմանվում են պետության և համայնքների սեփականությանը պատկանող հողերը (որոնց մեջ մտնում են նաև գյուղատնտեսական նշանակության հողերը) առանց մրցույթի, անհատույց (մշտական) օգտագործման տրամադրման երաշխիքներ, իսկ Նախագծով առաջարկվող լրացումներով առաջարկվում է կարգավորումներ՝  մասնավորապես գյուղատնտեսական նշանակության հողերից՝ արոտավայրերի վարձակալությամբ տրման դեպքերին։ 

Ընդունվել է





Ընդունվել է





Ընդունվել է






Ընդունվել է




Ընդունվել է




Ընդունվել է



Ընդունվել է






Ընդունվել է
















Ընդունվել է մասամբ։
Համաձայն Նախագծի մասով ստացված դիրքորոշումների ամփոփման արդյունքների՝ «Հայաստանի Հանրապետության կառավարության 2010 թվականի հունվարի 14-ի թիվ 16-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի շրջանառման անհրաժեշտությունն այս փուլում  բացակայում է։ 










Ընդունվել է

	  9․ Հայաստանի Հանրապետություն Վարչապետի աշխատակազմի տարածքային զարգացման և շրջակա միջավայրի հարցերի վարչություն

	12-03-2025թ.

	
	02/16.20/7849-2025

	1. Նախագծի 1-ին հոդվածով նախատեսվում է գործող օրենսգրքի 48-րդ հոդվածում լրացում կատարել, համաձայն որի՝ նախատեսվում է, որ «Սույն հոդվածի 3-րդ մասով սահմանված գյուղատնտեսական նշանակության հողերի վարձակալության ժամկետը կարող է երկարաձգվել մինչև 25 տարի ժամկետով՝ սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» օրենքով նախատեսված ՊՄԳ ծրագիր) իրականացնելու նպատակով»:
	Նախագծի հիմնավորման համաձայն՝ նախագծի ընդունման անհրաժեշտությունը կապված է Վարչապետի մոտ դեռևս 2023թ-ի ապրիլի 3-ին կայացած՝ ՀՀ Արագածոտնի մարզի 2022 թվականի հաշվետվության մասին խորհրդակցության N Վ/73-2023 արձանագրության 4.2-րդ կետով տրված հանձնարարականի կատարմամբ: Հարկ է նկատել, որ նշված արձանագրության համապատասխան կետով Էկոնոմիկայի նախարարությանը հանձնարարվել է՝ ներդրումային ծրագրերի ծավալներից ելնելով՝ դիտարկել արոտավայրերի երկարաժամկետ վարձակալության տրամադրման հնարավորության հարցը՝ պայմանով, որ ներդրումային ծրագրի դադարեցման կամ ոչ ամբողջական կատարման դեպքում կդադարի կամ կվերանայվի նաև վարձակալության պայմանագիրը, և արդյունքների վերաբերյալ համապատասխան տեղեկատվություն ներկայացնել Վարչապետի աշխատակազմ: 
	Մինչդեռ, ներկայացված նախագծով բացակայում է համապատասխան կարգավորում ներդրումային ծրագրերի ծավալների վերաբերյալ և պարզ չէ, թե ինչպե՞ս է գնահատվելու համապատասխան ծրագրերի ծավալը և ըստ այդմ՝ համապատասխան երկարաժամկետ վարձակալության տրամադրելու կամ չտրամադրելու հանգամանքը: Եթե դիտարկվել է նախագծի անցումային դրույթների՝ 3-րդ հոդվածի 2-րդ մասով նախատեսված ենթաօրենսդրական իրավական ակտի ընդունմամբ ներդրումային ծրագրերի ծավալների գնահատման հանգամանքը, ապա հարկ է նշել, որ համաձայն նախագծի կարգավորումների (նախագծի 2-րդ հոդվածի)՝ նշված իրավական ակտի նախագիծը պետք է սահմանի բացառապես ներդրումային ծրագրերի իրականացման, երկարաձգման, դադարեցման, ինչպես նաև ներդրումային ծրագրերի չկատարման և ոչ պատշաճ կատարման դեպքում պատասխանատվության միջոցներ սահմանելու իրավահարաբերությունները:
	Բացի այդ, հարկ է նշել, որ վերոնշյալ խորհրդակցության համապատասխան արձանագրությամբ հանձնարարվել է դիտարկել արոտավայրերի երկարաժամկետ վարձակալության տրամադրման հնարավորությունը, մինչդեռ՝ նախագծով առաջարկվող կարգավորումները վերաբերվում են ընդհանրապես գյուղատնտեսական նշանակության հողերի վարձակալության տրամադրմանը:
	Միաժամանակ, հարկ է նկատել, որ գործող օրենսգրքի 48-րդ հոդվածի 3-րդ մասով հստակ սահմանված է, որ «(...)վարձակալը վարձակալության պայմանագիրը նախկին կամ այլ հավասար պայմաններով կրկին կնքելիս կամ տվյալ հողամասն օտարելու դեպքում ձեռք բերելիս նախապատվության իրավունք ունի»: Այսինքն՝ գործող կարգավորումներով արդեն իսկ ամրագրված է դրույթ, որ վարձակալը տվյալ հողամասի նկատմամբ վարձակալության երկարաձգման նախապատվության իրավունք ունի և պարզ չէ, թե նախագծով առաջարկվող կարգավորումը ի՞նչ խնդիր է լուծում:
	Ելնելով վերոգրյալից, գտնում ենք, որ ներկայացված նախագիծը Վարչապետի մոտ դեռևս 2023թ-ի ապրիլի 3-ին կայացած՝ ՀՀ Արագածոտնի մարզի 2022 թվականի հաշվետվության մասին խորհրդակցության N Վ/73-2023 արձանագրության 4.2-րդ կետով տրված հանձնարարականի կատարումը չէ:






1. Նախագծի 2-րդ հոդվածով նախատեսվում է լրացում կատարել գործող օրենսգրքի 94-րդ հոդվածում, համաձայն որի՝ սահմանվում է, որ «Սույն օրենսգրքի 48-րդ հոդվածի 3․1-ին մասում նշված ներդրումային ծրագրերի իրականացման, երկարաձգման, դադարեցման, ինչպես նաև ներդրումային ծրագրերի չկատարման և ոչ պատշաճ կատարման դեպքում պատասխանատվության միջոցները սահմանում է Հայաստանի Հանրապետության կառավարությունը»։ Մինչդեռ, նախագծի հիմնավորման 1.1-ին բաժնում նշվել է, որ «Հարկ է նշել, որ ներդրումային ծրագրերին հավանության արժանացնելու վերաբերյալ համապատասխան որոշումներով ամրագրվում են համապատասխան պայմանագրերի կնքման, ժամկետների, իրավունքների և պարտականությունների վերաբերյալ պայմանները։ Ընդ որում, յուրաքանչյուր ծրագրի առանձնահատկություններից ելնելով դիտարկվում և ամրագրվում են առանձին պայմաններ, որտեղ ներառվում են ներդրումային ծրագրի իրականացման,  երկարաձգման, դադարեցման, ինչպես նաև չկատարման և ոչ պատշաճ կատարման դեպքում պատասխանատվության միջոցների վերաբերյալ դրույթները»։ Արդյունքում, մի դեպքում նախագծի հիմնավորմամբ նշվել է, որ ներդրումային ծրագրերի պայմանները, պատասխանատվության միջոցներն ամրագրվում են համապատասխան առանձին  որոշումներով, իսկ մյուս դեպքում նախագծի 3-րդ հոդվածով սահմանվում է, որ «Սույն օրենքի ընդունմամբ պայմանավորված՝ համապատասխան ենթաօրենսդրական իրավական ակտն ընդունվում է սույն օրենքն ուժի մեջ մտնելուց հետո՝ եռամսյա ժամկետում»: 
	Ելնելով վերոգրյալից, նախագծի հիմնավորման շրջանակներում պարզ չէ, թե 3-ամսյա ժամկետում ի՞նչ ենթաօրենսդրական իրավական ակտ է ընդունվելու և այն ինչ իրավահարաբերություն է սահամանելու և կարգավորելու:
1. Նախագծի հիմնավորման մեջ բացակայում է նախագծի ընդունման դեպքում պետական և համայնքային բյուջեների վրա ազդեցության գնահատման հանգամանքը:
	













 

Ընդունվել է






Ընդունվել է


Ընդունվել է մասամբ։
Հողային օրենսգրքի 48-րդ հոդվածի 3-րդ մասի համաձայն՝ վարձակալը վարձակալության պայմանագիրը նախկին կամ այլ հավասար պայմաններով կրկին կնքելիս կամ տվյալ հողամասն օտարելու դեպքում ձեռք բերելիս միայն նախապատվության իրավունք ունի:
Նախագծով առաջարկվող կարգավորումը բարեխիղճ ներդրողի համար այլ հավասար պայմաններ չի պարտադրում, դրանով իսկ խթանելով երկարաժամկետ գյուղատնտեսական ներդրումային ծրագրերի իրականացումը, քանի որ ներդրողների կողմից ներդրումային ծրագրերի իրականացման գրավիչ և կարևոր պայմաններից է կատարած ներդրումների մասով սեփական վստահությունը և արդյունավետ կառավարումը։














Ընդունվել է




Ընդունվել է
Առանձին ֆայլով կցված է։

	10․ Հայաստանի Հանրապետություն Վարչապետի աշխատակազմի իրավաբանական վարչություն

	12-03-2025թ.

	
	02/16.20/7849-2025

	1. Նախագծի 1-ին հոդվածով Հողային օրենսգրքի 48-րդ հոդվածի նոր լրացվող 3.1-ին մասի համաձայն՝ գյուղատնտեսական նշանակության հողերի վարձակալության ժամկետը կարող է երկարաձգվել մինչև 25 տարի ժամկետով՝ սոցիալական կամ բարեգործական կամ ՀՀ կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» օրենքով նախատեսված ՊՄԳ ծրագիր) իրականացնելու նպատակով: Մինչդեռ վարձակալության ժամկետը 25 տարով երկարաձգելու հանգամանքը ծանրակշիռ հիմնավորման կարիք ունի՝ հաշվի առնելով, որ Հողային օրենսգրքի 48-րդ հոդվածի 3-րդ մասի շրջանակներում տվյալ անձանց համար հողամասը  նախապատվության իրավունքով վարձակալելու հնարավորություն կա:







1. Նախագծի 2-րդ հոդվածով օրենսգրքի 94-րդ հոդվածի նոր լրացվող 4.2-րդ մասի համաձայն՝ (...) ներդրումային ծրագրերի իրականացման, երկարաձգման, դադարեցման, ինչպես նաև ներդրումային ծրագրերի չկատարման և ոչ պատշաճ կատարման դեպքում պատասխանատվության միջոցները սահմանում է ՀՀ կառավարությունը, մինչդեռ սույն դրույթը դուրս է վերոնշյալ հոդվածի կարգավորման առարկայի շրջանակից:

	Ընդունվել է մասամբ։
Հողային օրենսգրքի 48-րդ հոդվածի 3-րդ մասի համաձայն՝ վարձակալը վարձակալության պայմանագիրը նախկին կամ այլ հավասար պայմաններով կրկին կնքելիս կամ տվյալ հողամասն օտարելու դեպքում ձեռք բերելիս միայն նախապատվության իրավունք ունի:
Նախագծով առաջարկվող կարգավորումը բարեխիղճ ներդրողի համար այլ հավասար պայմաններ չի պարտադրում, դրանով իսկ խթանելով երկարաժամկետ գյուղատնտեսական ներդրումային ծրագրերի իրականացումը, քանի որ ներդրողների կողմից ներդրումային ծրագրերի իրականացման գրավիչ և կարևոր պայմաններից է կատարած ներդրումների մասով սեփական վստահությունը և արդյունավետ կառավարումը։

Ընդունվել է



